
DEPARTMENT OF HEALTH SERVICES 
Division of Long Term Care 
F-20582iAH  (03/2016) 

STATE OF WISCONSIN 
 

 
COV LUS QHIA TXOG QHOV UA TIAV NTAWM THRESHOLD COV NTAUB NTAWV 

THOV KEV PAB KHOMOB RAU HAUV WISCONSIS QHOV KEV PAB NYIAJ KHOMOB 
RAU COV MENYUAM YAUS MUS NTEV (CLTS) 

 
Me Nyuam qhov Kev Pabcuam Los Ntawm Zej Zos, Katie Beckett Qhov Kev Pab Nyiaj thiab/lossis Lub 
Chaw Pab Nyiaj Khomob Rau Cov Menyuam Yaus Mus Ntev (CLTS) 
 
Ntim uake hauv no yog cov foos uas koj yuav tsum sau kom tiav rau koj daim ntawv thov qhov Kev Pab 
Nyiaj Khomob Rau Cov Menyuam Yaus Mus Ntev (CLTS) uas muaj npe nyob saum toj saud. Cov foos 
sau tiav no nrog rau lwmyam ntaub ntawv pabcuam uas koj khaws tseg yuav raug tshuaj ntsuam xyuas 
txog qhov koj tus menyuam puas cev (xiam-oob-khab) thiab/lossis qib ntawm peev xwm saib xyuas. Cov 
ntaub ntawv zoo thiab raug yog qhov tseem ceeb vim qhov kev txheeb xyuas no yuav saib xyuas seb koj 
tus menyuam puas raug raws li txhua tus qauv xaiv los txais kev khomob rau ntawm qhov koj thov. Thov 
hais txog daim ntawv haujlwm qhia qhov tseeb uas muab tuaj nrog uake no rau txhua qhov kev pab uas 
hais txog tus qauv xaiv rau CLTS qhov kev pab uas muaj npe hais los.  
 
Peb ntaus nqi siab koj qhov kev paub zoo txog koj tus menyuam thiab vam tias cov foos no yuav pab 
muab txuj ci kev paub rau koj. Vim tias cov foos no raug tsim los rau cov menyuam xiam-oob-khab ntau 
hom thiab tsim los raws li qhov lawv xav tau kev pab, kuj muaj qee nqe lus nug uas tej zaum yuav tsis 
phim rau koj tus menyuam. Yog muaj qhov zoo li no, thov sau tias “tsis phim” lossis NA tomqab ntawm 
nqe lus nug.  
 
QHOV TUAJ KUAJ XYUAS TOM TSEV YOG QHOV XAV KOM MUAJ—Thaum tuaj kuaj xyuas 
tom tsev, Threshold tus kws pab tswv yim yuav tsum tau ntsib koj thiab koj tus menyuam, saib xyuas txog 
cov foos thov uas koj sau tiav thiab kom pom cov ntaub ntawv ua pov thawj ntawm qhov muag. Txhua 
daim foos yuav tsum ua kom tiav uantej tus kws pab tswv yim tuaj hauv koj tsev. Yuav npaj teem caij 
rau qhov tuaj xyuas tom tsev, ces hu xov tooj rau Threshold tus kws pab tswv yim uas lis haujlwm 
hauv lub zos.  
 
Thov saib xyuas txhua daim foos kom zoo thaum kos npe thiab hnub kos npe. Nco qab ntsoov tias cov 
foos uas nkawm niam-txiv yuav tau kos npe yuav tsum tau kos npe los ntawm nkawm niam-txiv raug 
raws cia ntawm tus menyuam. Nov yog muaj tseeb txawm tias tus niam-txiv tshiab yog tus neeg paub 
zoo txog tus menyuam qhov kev khomob thiab qhov teebmeem. Cov menyuam muaj hnub nyoog 14 
xyoos thiab tshaj saud yuav tsum kos npe rau txhua daim foos. Yog koj tus menyuam tsis tuaj yeem kos 
npe tau, ces piav qhia rau ntawm daim foos. 
 
I. DAIM NTAWV THOV (muaj cuaj nplooj ntawv) 
 
• Saib raws li cov lus qhia ntawm txhua nqe lus nug. Thov teb txhua los lus “Yog” thiab “Tsis Yog” rau 

txhua nqe lus nug. Thiab sau ubno kom ntau li ntau tau raws li qhov koj tuaj yeem sau tau. Yog daim 
foos tsis txaus sau ntxiv ces tuaj yeem sau rau lwm daim nplooj ntawv lossis piav qhia kom tau ntau 
ntxiv. 
 

• Tshwj tsis yog tau thov lawm, thov qhia cov ntaub ntawv tshiab tamsis no xwb (ib xyoo dhau los) 
uas muaj feem ntsig txog koj tus menyuam qhov mob. 
 

• Yog koj tus menyuam raug xaiv thiab koj pib los txais kev pab ntawm ib qhov kev pab twg, koj yuav 
tau xa cov ntaub ntawv tshiab mus txhua txhua lub xyoos thiaj li yuav paub tias koj tus menyuam 

tseem puas nyob rau qhov raug xaiv los txais kev kho mob lawm. Qhov no hu ua txheej txheem rov 
qab tso cai ntawm ib lub xyoo twg. Peb qhia rau koj tias koj yuav tau theej daim foos thov no tseg 
thiaj yuav pab koj sau daim foos thov rov qab tso cai ntawm ib lub xyoos twg tiav tau zoo.  

 
II. DAIM FOOS NTAUB NTAWV NYIAJ TUAV POV HWM KEV KHOMOB NKEEG  
 Tsuas xav tau yog tias thov mus rau hauv Katie Beckett Qhov Kev Pab - Wisconsin Qhov Kev Pab 

Nyiaj Khomob 
 
Koj yuav tau sau ib ntawm cov foos no kom tiav rau txhua txhua lub chaw pab nyiaj tuav pov hwm txoj 
cai kav uas pab them nyiaj rau koj tus menyuam. Raws li muaj hauv txoj cai lij choj, txoj cai lij choj 
hauv Wisconsin Qhov Kev Pab Nyiaj Khomob yog tus thib ob los pab nyiaj tuav pov hwm khomob 
nkeeg. Yog koj tus menyuam muaj ntau dua ib txoj cai pab khomob, thov nug Threshold tus kws pab 
tswvyim kom muab lwm yam ntawv foos thov nyiaj tuav pov hwm khomob nkeeg ntxiv rau koj thaum 
lub sijhawm nws tuaj xyuas tom tsev.  
 
III. DAIM FOOS TSHAJ TAWM COV XOV XWM – OB HOM SIB TXAWV  
 
Yuav tsum tau txais koj tus menyuam cov ntaub ntawv khomob tamsis no thiab muab khaws cia rau hauv 
lub plhaub rau ntawv txhawm rau coj los txiav txim txog qhov xaiv. Daim Foos Tshaj Tawm txog Cov 
Xov Xwm no yuav muab coj los siv nrhiav cov ntaub ntawv xov xwm ntsig txog koj tus menyuam los 
tom cov tsev khomob, cov tsev khomob me, cov tsev kawm ntawv, lossis lwm lub chaw uas tuaj yeem 
qhia tau cov ntaub ntawv xov xwm uas haum rauu. 
 
Muaj ob hom foos sib txawv Tshaj Tawm Cov Xov Xwm nyob rau ntawm daim ntawv thov kev 
khomob. 
1. Plaub daim foos DAWB = yuav tsum muaj thiab ntim rau hauv yog thov mus rau Katie Beckett Qhov 

Kev Pab - WI Qhov Kev Pab Nyiaj Khomob.  
Lub Chaw Lis Haujlwm Saib Xyuas Neeg Xiam-Oob-Khab yuav siv cov ntawv foos tshaj tawm cov 
xov xwm no los txiav txiv koj tus menyuam qhov xiam-oob-khab. Qhov no yog kauj ruam thib ib 
ntawm txheej txheem xaiv rau ob qhov kev pab nyiaj khomob hauv CLTS. 
 

2. Peb daim foos DAJ = yuav tsum muaj yog thov mus rau txhua Qhov Kev Pab Nyiaj Khomob hauv 
CLTS. BLTS tus kws tu neeg mob yuav siv cov foos tshaj tawm cov xov xwm no los tshuaj ntsuam 
xyuas koj tus menyuam qhov kev khomob thiab muab cov ntaub ntawv qauv raug xaiv tau los no coj 
mus siv rau txhua yam kev pab uas koj thov txog. 

 
Thov sau kom tiav koj tus menyuam cov ntaub ntawv ntiag tug rau ntawm ces kaum phab sab xis saum 
toj kawg nyob rau txhua txhua daim foos. Koj tsis tas sau rau ntawm lub cim “Tus Npawb ID (yog muaj 
ibqho twg).” 
 
Qhov zoo tshaj yog koj cia li sau tus menyuam tus kheej li xov xwm ntiag tug rau daim foos, kos npe rau 
thiab sau hnub kos npe rau txhua daim foos tshaj tawm. Txawm licas losxij, yog koj xav sau rau lub chaw 
tso cai daim ntawv foos kom tshaj tawm cov xov xwm, koj tuaj yeem ua tau TABSIS tsuas yog sau rau 
daim ntawv foos daj uas Tshaj Tawm Cov Xov Xwm xwb. Yog koj tus menyuam raug xa mus rau tom 
lub tsev khomob loj, lub tuam tsev khomob, lossis tsev khomob me uas muaj ntau tus kws khomob, daim 
ntawv foos yuav raug sau mus rau tom Lub Tsev Teev Cov Ntaub Ntawv Khomob, tsis yog tom chav kws 
khomob lossis kws paub khomob. Tej zaum koj yuav hu xovtooj mus rau tom lub chaw lis haujlwm nug 
seb yuav sau daim foos licas.  

 
Kos npe thiab sau hnub kos npe rau txhua daim foos rau hauv qab ua tus neeg tso cai los tshaj tawm 
cov xov xwm. Cov Menyuam muaj hnub nyoog 14 xyoos lossis tshaj saud yuav tsum kos npe, uas 
yog kev tshaj tawm txoj cai ntiag tug. Yog koj tus menyuam tsis tuaj yeem kos npe tau, nkawm niam-txiv 

yuav tsum piav qhia rau ntawm daim foos. Nkawm niam-txiv lossis tus saib xyuas menyuam mam kos 
npe rau khij kos npe thib ob. Kev kos npe ntawm tus neeg loj yuam tsum raug raws txoj cai los tshaj tawm 
tus menyuam cov ntaub ntawv khaws tseg tau. Piv tswv tias, nkawm niam-txiv tshiab uas tsis tau muaj 
txoj cai tu tus menyuam yuav tsis tuaj yeem tau rau cov foos no.  
 
Kev muab cov ntaub ntawv tseem ceeb coj los txiav txim lub sijhawm tau txais kev kho mob. Cov ntaub 
ntawv khomob tamsis no, kev khomob, thiab/lossis cov ntaub ntawv kev kawm khaws tseg uas koj nrhiav 
tau los thiab muab rau tus kws pab tswv yim nrog rau daim ntawv thov ua tiav yuav qhov zoo heev. 
Txawm li cas los xij, thov muab cov ntaub ntawv theej xwb koj tsis xav tau kom xa rov qab. Tus kws pab 
tswv yim tuaj yeem pab koj txiav txim siab txog koj tus menyuam cov ntaub ntawv khomob khaws tseg 
twg thiaj yuav tsim nyog coj los siv.  
 
IV. TUS MENYUAM QHOV XAM XAJ (Thawj Nplooj thiab Nplooj Ntawv Kawg ntawm Daim 

Ntawv Thov) 
Tsis xav muaj qov kev thov rau lossis Me Nyuam qhov Kev Pab Los Ntawm Zej Zos 
 
Koj tus menyuam yog xam xaj Asmesliskas:  Tsoomfwv txoj cai lij choj yuav tsum kom koj muab pov 
thawj qhia tias koj tus menyuam yog neeg xam xaj. Qhov no tuaj yeem ua tau ntau txoj kev. Thov sab laj 
nrog tus kws pab tswvyim seb yam ntaub ntawv pov thawj twg thiaj lees paub txog, yog li ntawd thaum 
tuaj xyuas tom tsev koj yuav tsum muaj thawj cov ntawv sau tseg rau tus kws pab tswv yim saib. Feem 
ntau ntawm qhov txheeb xyuas koj tus menyuam qhov xam xaj Asmesliskas yog daim ntawv pov thawj 
hnub yug lossis daim ntawv hla tebchaws tamsis no.  
Koj tus menyuam tsis yog xam xaj Asmesliskas:  Tsoomfwv txoj cai lij choj yuav tsum kom koj muab 
pov thawj qhia txog koj tus menyuam qhov chaw nyob raug cai raws li tus neeg txawv tebchaws.  Tus 
kws pab tswv yim yuav tsum saib koj tus menyuam Daim Npav Ua Tus Neeg Muaj Chaw Nyob Ruaj 
Ntseg thaum tuaj ntsib tom tsev. Muab daim npav theej ob sab tso nrog koj cov ntaub ntawv thov xa 
tuaj uake. 
 
Threshold tus kws pab tswv yim yuav nqa txhua daim ntawv thov nrog nws mus tom qab tuaj xyuas 
tom tsev. Yog li ntawd, yog koj xav tau cov ntawv theej tseg, koj yuav tau muab coj mus theej tseg uantej 
tuaj xyuas tom tsev.  
 
Yuav ceeb toom rau koj txog qhov pom zoo lossis tsis kam lees txog qhov xaiv koj tus menyuam los txais 
kev khomob raws li koj tau thov kev pab. Yog qhov kev pab ntawd yuav tsum yog txiav txim txog qhov 
xiam-oob-khab (puas cev) los ntawm Lub Chaw Lis Haujlwm Saib Xyuas Qhov Xiam-Oob-Khab, 
(DDB), zoo li yuav siv sijhawm ntev txog tsawg kawg yog plaub lub hlis los txheeb xyuas cov ntaub 
ntawv thiab Lub Chaw Lis Haujlwm Saib Xyuas Kev Noj Qab Haus Huv, Lub Chaw Saib Xyuas Kev Pab 
Cuam Rau Me Nyuam yuav yog cov los txheeb xyuas thawj kauj ruam kom tiav nrog rau kauj ruam zaum 
ob yog saib xyuas txog tus qauv muaj feem raug xaiv.  
 
Ibqho sau tseg dhau los: Threshold tus kws pab tswv yim yuav ceebtoom rau koj txog tejyam ntaub 
ntawv xov xwm tseem ceeb txawv txav uas koj muab tso nrog cov ntawv foos. Daim ntawv ceebtoom 
qhia txog tej yam txawv txav zoo li ntawd yog xav tau thaum lub sijhawm txheeb xyuas daim ntawv thov 
thiab kiag thaum tau muaj pov thawj tias muaj feem raug xaiv. Piv txwv qhov txawv txav tseem ceeb txog 
qhov hloov pauv ntawm koj tus menyuam, koj tus menyuam rhais chaw tawm ntawm koj tsev mus nyob 
rau lwm qhov, kev hloov koj qhov chaw nyob, kev hloov koj lub chaw pab nyiaj tuav pov hwm mob 
nkeeg, lossis thaum koj tus menyuam muaj cov nyiaj khwv tau los txawv txav.  
 
Thaum kawg, peb tau suav nrog cov ntawv txheeb xyuas hauv qab no txhawm rau pab koj ntsuam xyuas 
cov ntaub ntawv thiab xov xwm uas koj xav tau los npaj rau tuaj ntsib hauv tsev. 
 
Ceebtoom Cov Ntaub Ntawv Txheeb Xyuas Rau Cov Niam Txiv  

Yuav ua kom paub meej tias koj daim ntawv thov kev pab raug txheeb xyuas ncav sijhawm, koj yuav tau 
npaj cov ntaub ntawv xov xwm hauv qab no kom muaj cia thaum Threshold tus kws pab tswv yim tuaj 
ntsib koj tom tsev:  

 
 Koj tus menyuam daim ntawv pov thawj hnub yug lossis daim ntawv hla tebchaws 

 Yog koj tus menyuam tsis yog neeg xam xaj Asmesliska, yuav tau muaj ntaub ntawv pov thawj qhia 
tau tias nws yog tus neeg txawv tebchaws nyob raug cai 

 Theej txhua yam ntaub ntawv tshuaj xyuas, cov kev npaj khomob, qhov tau los ntawm kev sim kuaj 
mob lossis kev tshuaj ntsuam xyuas mob rau koj tus menyuam (tej no suav nrog Kev Tshuaj Ntsuam 
Xyuas Tus Kheej Qhov Kev Kawm thiab Txoj Kev Npaj—IEP—Tsev Neeg Txoj Kev Npaj Khomob 
lossis qhov tau los ntawm qhov kuaj sim qhov kev paub txog ubno) 

 Cov ntaub ntawv xov xwm sib nug moo (xovtooj losyog chaw nyob) ntawm cov kev khomob thiab 
kev kawm uas koj tus menyuam tau koom yav dhau los 

 Cov ntaub ntawv cai kav ntawm lub chaw pab nyiaj tuav pov hwm 

 Tus menyuam daim npav neeg txom nyem 
 
Ua Tsaug. 


